
JAARTAL 2009 - NOMMER 16
Vuurhoutjie
Leraar in hof ná hy swyg oor gelol - Eerste vervolging ingevolge nuwe wet  

Beeld, 19.09.09 (Met dank aan Inlig-Aktueel)
Tom de Wet en Philip de Bruin, Virginia – ’n Predikant van ’n NG gemeente op dié dorp het gister in die landdroshof verskyn omdat hy glo nie die seksuele molestering van ’n negejarige meisie by die polisie aangemeld het nie.  Dit is sover bekend die eerste keer dat iemand hiervoor vervolg word, het kinderregkenners gister gesê.  

Ds. Petrus Jacobus Theron (43) van die NG kerk Harmony op die dorp is ingevolge artikel 54 van Wet 32 van 2007 verplig om sy vermoede of wete dat ’n kind of verstandelik gestremde persoon seksueel gemolesteer word dadelik by die polisie aan te meld. Hy het dit na bewering nie gedoen nie.  As hy skuldig bevind word, kan hy tronkstraf van tot vyf jaar kry, of ’n boete of albei.  

Ingevolge dié wet wat in 2007 in werking getree het, het niemand ’n verskoning om nie sy of haar kennis of vermoede met die polisie te deel nie. ... Onderwysers is baie keer ook van die heel eerste mense wat weet of vermoed dat so ’n misdryf gepleeg word. “Dié saak moet as waarskuwing dien aan elke mens wat vermoed of weet dat seksuele molestering plaasvind. Meld dit dadelik by die polisie aan of jy sál vervolg word!”  Na verneem word, het Theron in ’n verklaring aan die polisie erken dat hy tydens die berading van die meisie se stiefpa en ma van die kind se molestering bewus geword het, maar nie polisie toe is nie.... “Die oorheersende gedagte hier is dat in die beste belang van die kind opgetree word.” 

(Hierdie berig het die nood van helder riglyne hieroor vir predikante uitgelig. Ons sal dus moet vra dat die Algemene Taakspan Regte of die Sinodale Regskommissie vir ons hiermee moet help. Tans moet ons as predikanyte wel twee dinge besef: 1) Slegs ‘n regsverteenwoordiger het priviligie om vertroulike sake te mag verswyg as ‘n hof jou sou dagvaar. Geen ander beroep het priviligie nie, dus ook nie predikante nie.  2) Inligting oor geweld teen kinders plaas ‘n verantwoordlikheid op enige persoon om dit vir ondersoek aan die SAPD bekend te maak, anders is jy self strafbaar.  As jy hierop wil reageer, stuur jou bydrae vir die Wesvonk aan ds.noel@mweb.co.za)
Dagboek 
9 Okt 2009: Huwelikseminaar te Rissiville (Suidrand)

17 Okt 2009: Kursus: Traumaberading te Potchefstroom

18 Okt 2009: Gesondheidsorg-Sondag

21 Okt 2009: Kursus: Uitbranding in die Bediening te Roodepoort

14 Nov 2009: Kursus: Seksuele verslawing te Potchefstroom

Om jou geheue te verfris oor al die detail wat in die Dagboek verskyn, kan jy op ons webwerf gaan kyk by http://www.ngkerk.org.za/westransvaal/nuus.asp - kyk onder Dagboek. 
Algemene Sinode-nuus
ASM vergadering
Die Algemene Sinode se Moderamen (ASM) se verslag kan hier onder gelees word.
Herdenking van Calvyn se geboorte - Hervormingsdag
Soos u almal bewus is, vier ons Calvyn se 500e geboortejaar gedurende 2009. Die gereformeerde kerke in Suid Afrika het saam besluit om Hervormingsdagop 25 Oktober hiervoor in te rig. Dr Johan van der Merwe is gevra om 'n liturgie uit te werk vir gebruik tydens die dag. (Ander liedere wat u ook kan gebruik is Ps 68,118 en 84.) 
- Rinel Hugo

(Op ons webwerf http://www.ngkerk.org.za/westransvaal/helpmekaar.asp > Bedieningshulp is die liturgie asook twee addisionele kategese ontmoetings rakende Calvyn wat u kan gebruik indien so verkies. )
Ander nuus

Izak de Villiers oorlede
Burger, 28.9.09  (Met dank aan Inlig-Aktueel)

Alicetine October: ‘Hy was nie bang nie – hy was ’n diep opregte Christen’ Izak de Villiers (73), bekende leraar, skrywer, digter en oudredakteur van Sarie en Rapport, is gister in die vroeë oggendure in sy huis in Johannesburg dood. Volgens sy vrou, Rina, is motor-neuronsiekte vroeër vandeesmaand by hom gediagnoseer. Dit is ’n toestand wat spieraktiwiteit soos spraak, loop, asemhaling en sluk toenemend belemmer.  “Hy was al die afgelope twee jaar siek, maar daar kon nooit vasgestel word wat fout is met hom nie.”  Sy het gesê dit was asof hy geweet het hy gaan.  “Hy was nie bang nie. Hy was ’n diep opregte Christen. Hy was net bang dat sy verstand aangetas sou word, maar dit was pynloos en sy verstand was helder.”  Hy het haar gister in die oggendure wakker gemaak om hom te help regop sit.  “Hy het swaar asemgehaal, want die siekte het sy longkapasiteit verminder. Dit was ’n doodgewone gesprek tussen twee mense wat al ’n lang pad saam stap,” het sy oor haar laaste gesprek met haar man gesê. ...

VGK se eerste moderator sterf op 76 in Bellville

Burger, 24.9.09  (Met dank aan Inlig-Aktueel)

Ds. Nicholas Apollis (76), eerste moderator van die Verenigende Gereformeerde Kerk (VGK), is Sondag in ’n hospitaal in Bellville oorlede nadat sy gesondheid die afgelope 15 maande agteruit gegaan het.  Apollis word Saterdag om 09:00 uit die NG kerk Audensberg in Panorama, Worcester, begrawe. ...  Hy was die eerste moderator van die VGK en was deurlopend by verskeie aksies en kommissies van die kerk betrokke. Volgens Powrie was hy ook nou betrokke by die kinderhuis in Tulbagh. Sy liefde vir kinders het reeds vroeg in sy lewe gewys toe hy in die apartheidsjare kinders in aanhouding besoek het. Hy word ook oorleef deur vier ander kinders, twee broers en ’n suster. Sy vrou, Alida Elizabeth, is in 1996 oorlede. Hy het in 1999 met sy tweede vrou, Marita, getrou. Sy is verlede jaar oorlede.

Vakante poste
NG Gemeente Klerksdorp-Flimieda: Leraarspos
Klerksdorp-Flimieda is ’n goed gevestigde dorpsgemeente. Die gemeente beskik oor goed toegeruste geboue en pastorie. Die gemeente is op soek na ’n dinamiese leraar met goeie pastorale aanvoeling en leidingsvermoë wat alle ouderdomsgroepe kan aanspreek. Die leraar moet die Woord duidelik en suiwer kan verkondig. Enige leraar is welkom om aansoek te doen. ’n Volledige CV , met name en kontrakbesonderhede van drie referente, moet gestuur word aan: 
Die Voorsitter van die Pre-Advieskomitee
Per pos: Posbus 917, Klerksdorp , 2570
Per faks: 018 468 7440
Per e-pos: ngkerkflimieda@lantic.net
Sluitingsdatum vir aansoeke: 1 November 2009
Rig navrae aan: Willie Louwrens - 083 383 8017; Nico van Niekerk - 083 701 4707; Johan Goussard - 083 237 2463. Kantoorure is: Maandae tot Woensdae 9:00 tot 12:00
Donderdae gesluit, Vrydae vanaf 10:00 tot 12:00

Vakante poste te NG Welsyn Randfontein - Geregistreerde Maatskaplike Werkers
Aansoeke word dringend ingewag vir geregistreerde maatskaplike werkers. Aansoekers moet in besit van ‘n geldige rybewys wees.Die poste is reeds beskikbaar. Kontak Rina Botha by 083 635 2877 gedurende werksure.

Vakante leraarsposte
Daar is heelwat vakanteposte dwarsoor die land op hierdie stadium, wat wissel van predikants-, jeugwerkers- en musiekposte. Die amptelike bekendmaking van vakatures vir predikante is op die NG Kerk se webtuiste by die skakel http://www.kerkbode.co.za/Vakatures.asp  te sien. Klik gerus daar om te besigtig.
Moeite werd om te lees

Wie My volg ... Stap in 366 dae deur die Evangelie van Johannes, sy Briewe en Openbaring, en ontdek wie Jesus werklik is.

Johannes wys deur sy Evangelie, sy Briewe en Openbaring wie Jesus werklik is. Jan du Rand is ’n kenner op die geskrifte van Johannes en fokus vir 366 dae in diepte op kern​verse. Wie My volg ... sal vir lesers dieper insig gee in die werk van Johannes en daarmee saam ook ’n duideliker beeld van Jesus. Beskikbaar by alle CUM boekhandelaars of by www.cumboeke.co.za of bestel dit by 0860 110 321. Lees meer oor hierdie boek hier.
Om godsdiens te beoefen

Die moontlike regsproses teen enige godsdiens in openbare skole deur George Claassen van Skepties SA het baie ouers en beheerliggame ontstel.  Selfs noudat hierdie dreigement nie meer voortgaan nie, is die onsekerheid nog daar: watter ruimte laat die grondwet wel toe vir godsdiensonderrig of –beoefening in openbare skole?  Die berig hieronder gee baie volledig die huidige regsbeginsels.  Gee dit dus aan beheerliggame om hul te help met korrekte optrede.

Burger, 26.9.09 - Chris Jones, Monduitspoel

Godsdiensoortuigings asook -beoefening lê by die meeste mense diep gewortel. Dit is daarom nie vreemd dat die reg op vryheid van godsdiens deur baie gereken word as die “eerste vryheid” wat deur enige handves van menseregte beskerm behoort te word nie. Die daarstel van onbelemmerde ruimtes waarbinne elke mens sy/haar godsdiensoortuiging in vryheid kan uitleef, is dus uiters noodsaaklik vir vreedsame naasbestaan. ...   *Godsdiensgelykheid En Godsdiensgelykwaardigheid / *Godsdiens In Ons Grondwet / *Belangrike Gevolge / *Belangrike ‘Voorwaardes’ ... Godsdiensvryheid soos in ons Grondwet omskryf, is ongetwyfeld in pas met volkregtelike bepalings in dié verband wêreldwyd. Skole kán, as hulle aan bogenoemde voorwaardes voldoen, met groot vrymoedigheid en veiligheid godsdiens- beoefening en -onderrig toelaat. [Chris Jones is betrokke by die Kantoor vir Moraliteit en Morele Leierskap en Beyers Naudé Sentrum vir Publieke Teologie aan die US] 

(Met dank aan NGK Inlig-Aktueel. Hierdie berig gee sekerlik die beste uiteensetting van regsaspekte oor die saak. Volledige berig is op ons webwerf by http://www.ngkerk.org.za/westransvaal/helpmekaar.asp > Interessante Artikels beskikbaar.)

Wat sou Jesus gedoen het?
Uit Beeld: 2009-09-29

Wêreldwyd is kerke groot eiendomsbesitters. Dis ook in Suid- Afrika die geval. Ds. Jaco Strydom meen kerke moet hul goed verkoop en aan die armes gee. Biskop Paul Verryne van die Metodistekerk het nou die dag by ’n konferensie oor teologie in Johannesburg gesê dat die kerk in Suid-Afrika waarskynlik net soveel eiendom soos die staat besit en bygevoeg: “And we all know what Jesus would have done with that!”

Die laaste tyd het ek aan ’n hele paar kerk-ooms gevra waarom dit nodig is dat gemeentes sulke groot bedrae geld in beleggings moet hê. Hul antwoord was dat dit sekuriteit is vir die moontlike maer jare wat voorlê; ’n belegging in die toekoms van die kerk. Dit is dalk nie ’n slegte sakebeginsel nie, maar dit is baie swak teologie. 

(Lees verder op ons webwerf by http://www.ngkerk.org.za/westransvaal/helpmekaar.asp > Interessante Artikels)

Verskillende maniere van glo
Ek het te veel respek vir prof. Adrio König om te sê hy lieg. Dis min of meer wat ek verlede week op Aardklop in ander woorde gesê het tydens ’n bespreking van sy boek Die evangelie is op die spel. Ek glo König tree uit oortuiging op, met goeie bedoelings ook. 

Maar – en dit het ek op Aardklop probeer aantoon – hy maak foute wat daartoe lei dat hy ander teoloë se standpunte so verkeerd weergee dat ek dink sy boek is vol onwaarhede.

(Lees berig uit Beeld van 6 Oktober 2009 deur Neels Jackson verder op ons webwerf by http://www.ngkerk.org.za/westransvaal/helpmekaar.asp > Interessante Artikels. Prof König het versoek om op Vrydag 9 Oktober in ’n artikel hierop te reageer. Sy antwoord sal in die volgende uitgawe van Wesvonk gepubliseer word.)

Hoe lyk ‘n goeie aanbiddingslied?
Die dae van die amptelike kerklied is verby. In plaas daarvan om die algemene sinode se bundel van goegekeurde liedere te gebruik, soek gemeentes eerder self na liedere wat die behoeftes binne hul eiesoortige konteks aanspreek. Hierdie soektog-net word wyd gespan; oor nasionale-, kultuur-, taal- en denominasionele grense heen. Dit beteken dat elke gemeente self die verantwoordelikheid dra om te sorg dat die standaard van die liedere wat gesing word, hoog is. Hierdie “kwaliteitsbeheer” is baie belangrik, want swak musiek met swak lirieke vervlak ons aanbidding en lei tot ‘n afgewaterde aanbiddingsbelewenis. So, hoe lyk ‘n goeie aanbiddingslied? Lees verder hier onder.
Webwerwe en rekenaar-tegnologie
Webwerf NB4 vir mense wat hul werk verloor het

Have you lost your job, been fired, been declared redundant? Are you a victim of organisational rationalisation? Do you experience insecurity regarding your current or future employment and income potential?

NB4 is a ministry where you can find help and guidance. It is a caring community and a home for people in need of an empathetic approach towards their specific need for skills in managing their feelings, expectations and future plans. NB4 wants to provide solutions for these needs by listening to you, sharing your concerns and helping you to deal with your loss. We want to encourage you through effective support, professional guidance and giving you hope for the future. 

At NB4 we focus on your self confidence, help you to rebuild your self image, value your self-worth and empower your towards regaining your rightful position in your family, the community and the world of work. Visit us at www.nb4.co.za
Hoe om dinge skoon te maak
As jy kinders het, het jy bolpuntink op jou meubels, of vingermerke op jou leerjas, of konfytvlekke op jou tekkies. Hierdie webwerf gee jou raad hoe om dit weer skoon te kry. Enigiets van batterypole of troeteldiervlekke: http://www.howtocleanstuff.com/ (Met dank aan Bybel-Monitor)

Goeie apologetiek
Saddleback Church het ’n groot versameling nuttige boodskappe beskikbaar. ’n Reeks oor ateïsme en evolusionisme vs Christus is bv by http://tinyurl.com/q55ntv . Hulle het ook baie ander nuttige bladsye. (Met dank aan Bybel-Monitor)
Pitkos

You have not converted a man because you have silenced him.

Humor

Met Kersfees om die draai en baie van ons kinders in die buiteland, sal hierdie stukkie humor dalk ‘n oplossing of twee bied!

An elderly man in Winklespruit calls his son in Cape Town and says, 'I hate to ruin your Christmas, but I have to tell you that your mother and I are divorcing; 35 years of misery is enough.'

'Dad, what are you talking about?' the son screams. 

’We can't stand the sight of each other any longer,' the old man says. 'We're sick of each other, and I'm sick of talking about this, so you call your sister in England and tell her,' and he hangs up.

Frantic, the son calls his sister, who explodes on the phone. 'Like heck they're getting divorced,' she shouts, 'I'll take care of this.'

She calls her dad immediately, and screams at the old man, 'You are NOT getting divorced! Don't do a single thing until I get there. I'm calling my brother back, and we'll both be there on Friday. Until then, don't do a thing, DO YOU HEAR ME?' and hangs up.

The old man hangs up and turns to his wife. 'Okay,' he says, 'they're coming for Christmas and paying their own airfares.'

(Dankie Johan)



[image: image1]


ASM 14-16 September 2009

?  Aan kommunikasie is die langste tyd bestee.  Dit na aanleiding van die navorsingsverslag van die Universiteit van Stellenbosch se Taalsentrum, wat ook by hierdie geleentheid amptelik aan die kerk oorhandig is.  Prof Leon de Stadler was die fasiliteerder. 

Ernstige vrae is gevra, soos byvoorbeeld: 

· Hoekom is dit so dat, terwyl die kerk sulke wonderlike belydenisse het en pragtige verbintenisse aanvaar – en na ons mening in ons leer en belydenis met die mees genadige boodskap van die Evangelie van Jesus Christus werk – die kerk dikwels gesien word as ongenaakbaar, dogmaties en rigied?  

· Hoekom is dit so dat, terwyl die NG Kerkfamilie landwyd, naas die staat, die grootste bydraer is tot gemeenskapsontwikkeling en maatskaplike sorg in al sy vorme (deur middel van ons barmhartigheids-strukture) op plaaslike vlak, die kerk dikwels as liefdeloos en hartvogtig ervaar word – soos dit in die openbare oog gereflekteer word? 

Dit was baie duidelik dat ons ALMAL op ALLE VLAKKE baie meer sal moet doen aan hierdie gebrekkige kommunikasie oor en van die kerk, na binne, sowel as na buite.  

Vanuit hierdie vergadering is besluit op 'n intensiewe proses wat binnekort deur betrokke en kundige rolspelers aan die moderatuur met 'n konstruktiewe plan sal rapporteer. (Ons as sinode is ook besig om olv. Lizl-Louise en haar taakspan baie dringend hieroor te praat.)

?  Die ASM het ook diep en ernstig besin oor sy eie doel en rol.  Kritiese selfondersoek het daartoe gelei dat daar besluit is dat hierdie liggaam van die kerk in die vervolg minder bestuursmatige funksies sal verrig. Daar moet eerder gefokus word op die bestuur van die visie en missie (roeping) van die kerk.  

'n Effens uitgebreide moderatuur sal dan meer gereeld bestuursfunksies vervul. 
In praktyk beteken dit dat die ASM sigself meer sal toespits daarop om geestelike/teologiese leiding te gee in hierdie tyd van groot uitdagings. (Die interresante is dat dit die keuse is wat ons so paar jaar gelede gemaak het met die verdeling van funksies tussen die DKB - bestuur en SDR – visionering) 

?  Die ASM het ook kennis geneem van die funksionering van die Taakspan vir Diversiteit wat die afgelope jaar goeie gesprekke in die kerk tot gevolg gehad het.  Ontstellende inligting is aangehoor, soos byvoorbeeld oor seksisme in die samelewing (en dus ook binne die kerk) wat op allerlei gruwelike maniere na vore kom.  Volgens die verslag voor die vergadering het Suid-Afrika het die hoogste voorkoms van geweld teen vroue in die wêreld.  

o        Veral op vier gebiede word vroue dikwels gruwelik misbruik:

         Ekonomies.

         Emosioneel.

         Fisies.

         Seksueel.

o        Al vier die vorme van mishandeling vind meesal binne die huis/familie plaas.

o        50% van Suid-Afrikaanse vroue word, na raming, in hul leeftyd verkrag.

o        25% van dogters word voor die ouderdom van 6 seksueel misbruik.

o        Tussen 25-33% van vroue beleef fisiese geweld in hul huise. In 1999 is daar gemiddeld vier dames per dag op dié wyse in die RSA vermoor.  (Dankie vir Jan Botha en sy taakspan wat die gesprek oor diversiteit vir ons en die kerk baie effektief dry.)

?  Oor Kerkeenheid het die ASM gehoor dat daar op 14-15 Oktober 'n byeenkoms sal plaasvind onder begeleiding van die Wêreldbond van Gereformeerde Kerke, waaraan 15 afgevaardigdes elk van die VG-Kerk en die NG-Kerk sal deelneem. By hierdie geleentheid sal daar ook drie waarnemers elk van die Reformed Church in Africa en die NG Kerk in Afrika teenwoordig wees.

?  Oor Landbou het die ASM weereens met groot besorgdheid kennis geneem van verskeie sake wat 'n negatiewe impak op die landbou het – en dat die hele landbougemeenskap daaronder ly. Die  kerk het 'n profetiese taak en verantwoordelikheid in belang van reg en geregtigheid op hierdie terrein. Gesprekke in hierdie verband word deurgaans gevoer met al die rolspelers in die veld, landbou-organisasies, sowel as met die regering. 

?  Huweliksbevestigers beleef tans die frustrasie dat van die huweliksregisters wat hulle instuur of nie ontvang of nie geregistreer word nie.  ‘n Taakspan van die ASM is op hoë vlak in gesprek met die Departement van Binnelandse Sake.  (Intussen wil ek al ons bevestigers aanraai om ‘n afskrif van die 1ste bladsy van die betrokke register-inskrywing te maak en dit te bêre.  Ons laat weet sodra daar verdere verwikkelinge is.)

?  Ekumeniese skakeling is baie hoog op die sakelys van die ASM.  Dit bly verblydend om te sien hoe die NG Kerk op soveel plekke betrokke is in sinvolle gesprekke met ander kerke.  Intussen is ons in ‘n merkwaardige proses met die Hervormde Kerk.  Meer hieroor by ‘n volgende geleentheid.    


Terug na teks


 

Wie My volg ...

Stap in 366 dae deur die Evangelie van Johannes, sy Briewe en Openbaring, en ontdek wie Jesus werklik is.

Johannes beantwoord in sy Evangelie veral een sentrale vraag: Wie is Jesus? Hy gebruik treffende en verstaanbare beeldspraak om die beeld van wie Jesus werklik is by mense tuis te bring. Outeur Jan du Rand is ’n Nuwe-Testamentiese vakspesialis op die gebied van die geskrifte van Johan-nes. In Wie My volg ...  fokus hy vir 366 dae op die Evangelie van Johannes, sy Briewe en Openbaring. Daar word daagliks net op een of twee verse gefokus sodat dit meer in diepte bespreek kan word. Wie My volg ... sal vir lesers dieper insig gee in die lewe en werk van Johannes en daarmee saam ook ’n duideliker beeld van Jesus.

Oor die outeur

Jan du Rand is nasionaal en internasionaal bekend as Nuwe-Testamentiese vakspesialis op die gebied van die geskrifte van Johannes. Hy het al talle boe​ke en artikels gepubliseer, en ook verskeie toeken​nings ontvang. Tans is hy professor in Nuwe Tes​tament aan die Universiteit van Johannesburg en lewer wêreld-wyd referate. Hy is ook bui​ten​ge​wone professor by die Noordwes-Universiteit. Jan en sy vrou, Anneli, is geseën met drie dogters en vyf kleinkinders.

Ander boeke deur die outeur

-          Die A-Z van Openbaring (Geestelike verryking)

-          Beleef jou sekerheid (Bybelstudie)

Beskikbaar by www.cumboeke.co.za of bestel dit by 0860 110 321.

Terug na teks


Hoe lyk 'n goeie aanbiddingslied?
Die dae van die amptelike kerklied is verby. In plaas daarvan om die algemene sinode se bundel van goegekeurde liedere te gebruik, soek gemeentes eerder self na liedere wat die behoeftes binne hul eiesoortige konteks aanspreek. Hierdie soektog-net word wyd gespan; oor nasionale-, kultuur-, taal- en denominasionele grense heen. Dit beteken dat elke gemeente self die verantwoordelikheid dra om te sorg dat die standaard van die liedere wat gesing word, hoog is. Hierdie “kwaliteitsbeheer” is baie belangrik, want swak musiek met swak lirieke vervlak ons aanbidding en lei tot ‘n afgewaterde aanbiddingsbelewenis. So, hoe lyk ‘n goeie aanbiddingslied?

Dit word algemeen aanvaar dat aanbidding uit twee dele bestaan: lof en aanbidding (praise and worship). Daarom is daar hoofsaaklik twee tipes liedere; lofliedere is gewoonlik meer energiek en uitbundig terwyl aanbiddingsliedere oor die algemeen stemmig en statig is. ‘n Goeie loflied sal lidmate energeer om iets vir die Here te doen en om uitbundig sy teenwoordigheid te vier. ‘n Goeie aanbiddingslied skep ‘n diepe bewustheid van een of meer van die Here se eienskappe (bv sy liefde, sorg, vergifnis, almag, ens) en spoor lidmate aan om, ten spyte van hulle eie sondigheid en onwaardigheid, tot Hom te nader. Goeie aanbiddingsliedere sal in een van hierdie twee kategorieë val en as ‘n mens dus sukkel om ‘n lied te tipeer as ‘n loflied of as ‘n aanbiddingslied, moet jy twyfel of dit geskik is vir gebruik tydens aanbidding.

Alle liedere wat ons sing behoort binne ons gereformeerde tradisie teologies verantwoordbaar te wees. Omdat ons so wyd op soek is na nuwe liedere, kom baie van hierdie liedere uit ander geloofstradisies en uit ander kerke. Daarom moet daar noukeurig gelet word daarop dat die inhoud van elke lied versoenbaar is met ons kerk se belydenis.

Goeie aanbiddingsliedere is ook musikaal goed. Ongelukkig is die musikaliteit van ‘n lied baie subjektief en dit is soms moeilik om daaroor te oordeel as jy nie self ‘n bekwame musikant is nie. ‘n Basiese riglyn wat egter hier gevolg kan word, is dat die gemiddelde lidmaat die lied gemaklik moet kan saam sing. Hou net in gedagte dat jong mense oor die algemeen daartoe in staat is om meer komplekse musiek te sing omdat hulle so baie tyd aan musiek afstaan.

Laastens behoort die taalkundige- en poëtiese inhoud van ‘n lied ook goed wees. Goeie liedere bevat goeie metafore. Ou, geëikte taal en oorbekende, vervelige beelde maak ‘n lied onbruikbaar. Goeie liedere help ons om ons geloof dmv nuwe beelde te verwoord. 

- Johan is jeug- en musiekleraar by die NG Gemeente Pellissier in Bloemfontein. 
Uit: JONK – Oktober Nuusbrief

     Bemark ons nuwe E-tydskrif en moedig jou vriende aan om in te skryf daarop deur hul e-pos adres te stuur aan jonk@ngkerk.org.za
     Kontak ons of lewer insette by jonk@ngkerk.org.za
Terug na teks


 

 

